
KOTA KINABALU Naib Canselor Univer-

siti Malaysia Sabah (UMS), Datuk Dr Mohd
Noh Dalimin, berkata Malaysia akan terus
perkasa sekiranya rakyat terus memanfaatkan
hubung baik sesama serta memahami kebu-
dayaan rakyat pelbagai kaum dan agama.

Menurutnya, menerusi hubungan perpadu-
an yang erat akan memudahkan proses mem-
bangunkan masyarakat yang produktif dan
berinovatif.

Katanya, memahami bahawa golongan
siswa adalah sebahagian daripada pelapis dan
kesinambungan pimpinan dan perancang
negara, soal perpaduan turut menjadi agenda
universiti selain memastikan mereka cemer-
lang dalam akademik.

“Kami amat berbangga kerana terus
menyokong program yang bercirikan kebu-
dayaan dan kesenian kerana ia medan terbaik
untuk memperkayakan setiap modal insan
supaya memiliki keterampilan, inovasi dan
inovatif untuk memimpin negara pada masa
akan datang,” katanya.

Beliau berucap pada majlis perasmian
Fiesta Cahaya yang dihadiri oleh Yang di
Pertua Negeri, Tun Haji Ahmadshah Abdullah
yang juga Canselor UMS.

Turut hadir ialah isteri TYT, Toh Puan
Hajah = Dayang Masuyah Awang Japar;
Pengerusi Lembaga Pengarah UMS, Tan Sri
Abdul Hamid Egoh; Timbalan Naib Canselor

HEP & A, Prof Madya Dr Amran Ahmed dan
Timbalan Naib Canselor Pembangunan,
Datuk Dr Kamaruzaman Haji Ampon.

Mohd Noh berkata, kebanggaan UMS ter-
bukti dalam tempoh 12 tahun pembangunan-
nya amat menitik beratkan perseimbangan
dari segi intelek, jasmani, emosi dan rohani
iaitu asas pemangkin yang berguna untuk
kemakmuran negara maju tahun 2020.

Dalam hubungan ini, beliau berkata Fiesta
Cahaya anjuran Majlis  Perwakilan Pel’uar
(MPP) UMS adalah selaras hasrat universiti
bukan semata-mata mempromosikan kebu-
dayaan dan kesenian India, tetapi lebih jauh
lagi membolehkan masyarakat negeri mema-
hami dan mengetahui warisan serta kebu-
dayaan masyarakat berkenaan.

“Walaupun dari segi bilangan komposisi
pelajar kaum India di UMS adalah kecil iaitu
643 pelajar, hasrat universiti ini diharap dapat
dimanfaatkan untuk memahami pelbagai ben-
tuk kebudayaan masyarakat kita,” katanya.

Beliau berkata, dengan cara itu rakyat
bersama-sama memelihara identiti dan tradisi
bangsa supaya terus dihargai dan dipusakai
dari satu generasi ke generasi akan datang.

“Selaku ketua pentadbir UMS, saya men-
galu-alukan semua langkah dan nilai-nilai
positif yang memberi manfaat yang boleh
dikongsi bersama,” katanya. - OLEH YATIM
TAUBATAL ANDAM

 perkasa jika rakyat perlu manfaatkan hubungan baik

. Tun Ahmadsh 1 menerima replika sumbagan daripada UMS

yang disampaikan oleh Dr Mohd Nol (kanan) untuk Sekolah Sri Mengasih.



